
Uni Holm Johannesen

Í Vestmenna fær VÍF vitjan av 
Neistanum.

Vestmenningar eru nummar 
trý undan dystinum. Við Sámali 
Joensen aftur í hópinum kann 

liðið úr Vestmanna gera um 
seg.

Kyndil og Stjørnan spæla í 
bestu kvinnudeildini í kvøld. 
Dysturin verður í høllini á 
Hálsi.

uni@sosialurin.fo

Fimm
dystir í dag
Hondbóltur Fleiri landskapp­
ingardystir í bestu hondbóltsdeild­
unum verða avgreiddir í dag

ATLANTIC AIRWAYS-DEILDIN
StÍF – H71 .   .   .   .   .   .   .   .   .   .   .   .   .   .   .   .  Skála .  .  .  .  .  .  .  .  .  .  .  .  .  .  .                Klokkan 19.00
VÍF – Neistin .  .  .  .  .  .  .  .  .  .  .  .  .  .  .               Vestmanna .  .  .  .  .  .  .  .  .  .  .  .             Klokkan 20.00
Kyndil – Team Klaksvík  .  .  .  .  .  .  .  .        Tórshavn .  .  .  .  .  .  .  .  .  .  .  .  .              Klokkan 20.00

SUNSET-DEILDIN
VÍF – Neistin .  .  .  .  .  .  .  .  .  .  .  .  .  .  .               Vestmanna .  .  .  .  .  .  .  .  .  .  .  .             Klokkan 18.30
Kyndil – Stjørnan .  .  .  .  .  .  .  .  .  .  .  .            Tórshavn .  .  .  .  .  .  .  .  .  .  .  .  .              Klokkan 18.30

22 ára gamli Frank Poulsen hevur 
skrivað undir nýggjan sáttmála 
við barndómsfelagi, ÍF.

Tískil spælir miðvallarin 
eisini við fuglfirðingum næsta 
kappingarár.

Frank Poulsen spældi sín 
fyrsta dyst fyri ÍF í 2004.

Hann hevur síðan spælt 138 
dystir fyri felagið og skotið 14 
mál, sambært Faroesoccer.com.

uni@sosialurin.fo

Frank heldur fram

Uni Holm Johannesen

Kvinnurnar úr Runavík vunnu 
greitt 30-17 á botnliðnum StÍF á 
útivølli. 

Tí hevur Trygvi Mortensen 
framvegis fulla úrtøku sum venjari 
hjá Tjaldri. 

Gestirnir høvdu stundum lætt 
við at seta StÍF undir trýst. Tað 
frættist av Skála, at sigurin kundi 
verið størri. 

Rebekka Justinussen og 
Oddrún Danielsen vóru ikki við hjá 
heimaliðnum, og tað merkist. 

Tað var just aftaná javnleiki á 

heimavølli móti StÍF, at nevndin 
hjá Tjaldur valdi at siga venjaran 
upp. Síðan hevur gingið væl, og 
kvinnurnar úr Runavík eru nú 
nummar tvey í landskappingini.

Adina Petrea, Tjaldur, var 
toppskjúttið við átta málum.

uni@sosialurin.fo

Seks stig av
seks møguligum

Hondbóltur Tjaldur vann fyri triðju 
ferð upp í slag í gjárkvøldið

Sunset Deildin Kvinnur
nr. 	Lið	 Dystir	 Vunnin mál	 Tapt mál	M unur	 Stig

1	 Stjørnan	 9	 272	 218	 54	 16 
2	 Tjaldur	 9	 250	 200	 50	 13
3	 Neisti	 8	 222	 202	 20	 11 
4	 Kyndil	 9	 226	 202	 24	 10
5	 VB	 9	 224	 240	 -16	 7 
6	 VÍF	 9	 217	 260	 -43	 4
7	 StÍF	 9	 177	 266	 -89	 1

Tjaldur vann fyri triðju ferð upp í slag
Savnsmynd

Vestmenningar fáa trupla uppgávu móti 
bláa oddaliðnum úr Havnini

Savnsmynd

Leo Poulsen

Lutakastið til bólkaspælið í 
U17-kappingini, sum verður í 
Luksemburg, bólkaði Føroyar við 
heimaliðnum, Norðurírlandi og 
Fraklandi.

– Frakland telist millum avgjørt 
sterkastu unglingatjóðir í fótbólti, 
so tað verður heilt vist ein sera 
trupul uppgáva, sigur Áki Johansen, 
venjari hjá U17.

Hann sigur, at vit møta vanliga 
einum sera sterkum liði í bólka
spælinum, og tað hevur verið 
Spania, sum Frakland javnan hevur 
kappast ímóti at verða besta liðið í 
Evropa.

– Eg má siga, at eg kenni ikki so 

nógv til Norðurírland, men vit hava 
fyrr fingið góð úrslit móti teimum, 
sigur Áki Johansen.

Triðja liðið í bólkinum er 
Luksemburg, sum eisini verður 
vertur fyri bólkaspælinum, sum 
fer fram 28. og 30. Oktober og 2. 
november 2011.

– Tað kann vera ein fyrimunur 
hjá Luksemburg at hava heimavøll, 
men tað kann eisini verða okkara 
fyrimunur. Um teir skulu vinna ein 
dyst, skal tað verða móti okkum, 
og tað leggur meira trýst á teir, 
at teir eru á heimavølli, sigur Áki 
Johansen.

Abraham góðar vónir
U-19 landsliðið skal spæla móti 

Portugal, Ungarn og San Marino.
Dystinir verða eisini avgreiddi 

fyrst í november.
Portugal og Ungarn verða trupl

ar uppgávur, men tað skuldi borið 
til at fingið eitt líkinda úrslit móti 
San Marino.

Kappingin verður í døgunum 4., 
6., og 9. november.

Abraham Løkin, sum er venjari 
hjá U19-landsliðnum, sigur, at tað 
er avgjørt spennandi uppgávur fyri 
framman.

– Vit hava havt stórar avbjóð
ingar fyrr, og at spæla móti Portugal 
er avgjørt spennandi. Samstundis 
gevur bólkurin eisini møguleika 
fyri meira enn tí eina stiginum, sig
ur Abraham Løkin.

Vit hava møguleika 
móti Luksemburg
Fótbóltur Landsliðsvenjararnir hjá U17 og 
U19 hava góðar vónir, nú tað er greitt, hvørjum 
Føroyar skulu spæla ímóti í bólkaspælinum


